
  
Title Majlis penyampaian hadiah Sayembara Novel Watan PERSADA 2001-02 
Author(s) Muhammad Ariff bin Ahmad 
  
 
Copyright © 2001 Muhammad Ariff bin Ahmad 
 
 
 
 



@ Muhammad Ariff Ahmad - 2001 Nov 10 

disampaikan kepada Majlis Penyampaian Hadiah 
Sayembara Novel Watan PERSADA 2001-02 
di Singapore Expo - Hall 5 
pada Sabtu, 10 November 2001 @17:00 

Bismillah ... 

Tetamu Terhormat, Yang Berhormat Setiausaha Parlimen Kanan, Haji Yariman Yusof 
Penaung Persada, Yang Berhormat Haji Ahmad Mohd Magad dan Haji Sidek Sanif 
Yang Disanjung para penaja, penyokong dan para penilai 
Yang Berusaha rakan-rakan anggota Persada 
Yang Berkarya para peserta Sayembara, dan 
Yang Dimuliakan para tetamu, hadirin dan hadirat sekalian ... 

Assalamu alalkum wR wB 
Dan salam sejahtera . .. 

Tentuan dan pempuan, 

PERSADA telah melantik tiga orang penilai untuk membantu saya 
melaksanakan penilaian novel yang disayembarakan. Mereka itu ialah Haji 
Masuri S.N., Haji Abdul Ghani Hamid dan Haji Aliman Hassan. Haji Masuri ialah 
penerima Anugerah Tun Seri Lanang 1995, Haji Abd Ghani penerima Anugerah 
TSL 1997 dan Haji Aliman ialah penerima termuda yang menerima anugerah itu 
pada 2001 yang baru lalu. 

Anugerah Tun Seri Lanang ialah "mohor oktiraf' Majlis Bahasa 
Melayu Singapura yang mengakui ketokohan dan perjuangan penerimanya 
dalam perkembangan dan pengembangan bahasa, sastera dan budaya Melayu 
di Singapura. Maka itu, PERSADA meletakkan kepercayaan yang penuh kepada 
kemampuan para penilai yang dilantik itu. 

Oleh sebab PERSADA menawarkan satu pakej hadiah mengandungi: 
O hadiah wang tunai untuk naskah novel yang baik mutunya, 
• royalty kepada penulis yang novelnya berjaya dicetak,
• honorarium kepada penulis yang novelnya dijadikan persembahan
melalui radio dan televisyen,

maka bersama-sama dengan penilai yang dilantik, disertakan pula karyawan 
penerbitan televisyen yang diwakili Communication 2000 dan karyawan 
penerbitan cetak yang diwakili Pustaka Nasional. 

Penilaian kami lakukan dalam empat tahap: 
G) tahap penyemakan dan pemeriksaan,
® tahap saringan dan pemilihan,
® tahap penilaian dan pemangkatan, dan
@ tahap penentuan dan muktamad.

Tahap pertama kami lakukan ialah menyemah dan memeriksa sama 
ada karya yang masuk itu benar-benar memenuhi syarat sayembara atau 
tidak. Pemeriksaan itu dilakukan semua anggota PERSADA. 

Antara 25 masukan yang diterima, kami dapati 7 masukan yang jumlah 
perkataannya tidak mencapai 50,000 perkataan. Terdapat pula 1 masukan yang 
sepertiga kandungannya pernah diterbitkan. Maka kelapan-lapan masukan itu 
kami tolak; yakni tidak dimasukkan ke peringkat saringan. 

25 tolak 8 tinggal 17 masukan yang kami angkat ke tahap saringan. 
Dalam tahap saringan ini, kami bincang dan timbangkan juga faktor-faktor 

yang mungkin membolehkan naskah-naskah itu diterbitkan dalam bentuk 
persembahan radio dan televisyen. Hasil penyaringan itu, kami dapati: ada 9 
naskah yang layak dinilai sebagai pemenang atau penerima hadiah 
penghargaan. Maka kesembilan-sembilan naskah itu kami serahkan kepada 
penilai untuk dinilai dan dipangkatkan hadiahnya. 

Penilai-penilai bekerja sendiri-sendiri, kemudian mengemukakan laporan 
bertulisnya kepada saya untuk kita teliti penilaian itu dan memutuskan 
pemenangnya. 

Sementara naskah-naskah yang original itu dinilai penilai, penerbit 
Pustaka Nasional telah menghubungi dan berunding dengan 9 penulis yang 
karyanya terangkat ke tahap pemangkatan, dan dua penulis yang karyanya 
tidak terangkat ketahap pemangkatan tetapi boleh dicetak jika mereka bersetuju 
memperbaiki naskahnya menurut nasihat penerbit. 

Hasil dari perundingan itu, itulah 11 buah novel yang tercetak dan sedang 
dipamerkan dan dijual di gerai pameran pada hari ini. 

Daripada 9 naskah yang dinilai penilai itu, telah kami putuskan 
sebuah karya memenangi hadiah pertama, sebuah memenangi hadiah 
kedua, sebuah menerima hadiah ketiga dan dua buah memenangi hadiah 
penghargaan bagi sayembara Novel Watan anjuran PERSADA 2002-02 ini. 

Saya serahkan keputusan-keputusan 1m kepada Pengerusi 
PERSADA untuk diumumkan keputusan sayembara dan disampaikan 
hadiahnya kepada pemenang. 

Wabillahit-taufik wal-hidayat ... 
Wassalamu alaikum wR wB. 

